
Ministériu Edukasau no Kultura liu 
husi VII Governu Konstitusionál iha 
periodu ida ne’e sei estabelese meta 
jerál husi Planu Estratéjiku Dezen-

volvimentu 2011 – 2013 ho esperansa atu sidadaun 
timoroan sira bele sai produtivu no asesu ba eduka-
saun ida ho kualidade ne’ebé permite sira atu partisipa 
iha dezenvolvimentu ekonómiku, sosíal no polítika 
nasaun nian.

	 Hanesan parte ida atu Timor-Leste bele hetan 
kreximentu ekonómiku sustentável no bele sai nasaun 
ida ho rendimentu médiu-altu  nia baze maka eduka-
saun ho kualidade. 

	  Nune’e Ministériu Edukasaun sei tau esforsu 
tomak tuir planu ne’ebé iha,  hodi bele hadi’a kuali-
dade edukasaun Timor-Leste nian, ne’ebé maka re-
alidade Governu Timor-Leste no Povu timor laran 
tomak hakarak. Bazeia ba planu ne’e Governu liu husi 
Ministériu Edukasaun no Kultura sei kontinua nafatin 
halo servisu no kooperasaun ho nasaun parseria sira 
,nune’e mós ajensia tomak iha timor laran, hodi bele 
haree ba difikuldade iha parte tomak inklui konstru-
saun uma eskola nian, material didaktika, profesór 
sira no parte seluk tan ne’ebé maka presiza hadi’a no 
haloos, atu nune’e  sidadaun timoroan tomak bele 
asesu ba edukasaun ida ho kualidade no responsabli-
dade. 

	 Buletin Sapiénsia sei adapta ho informasau 
nne’ebé Ministériu Edukasaun hala’o, hodi fó sai ba 
komunidade sira atu bele asesu no iha koñesimentu 
nafatin ba atividade Ministériu Edukasaun no Kultura 
nian liu husi VII Governu Konstitusional nia 
programa.

LORI TIMOR BA OIN 
LIU HUSI EDUKASAUN

Vise- Ministra Edukasaun no Kultura Dra. Lurdes Bessa 
halo despedida ba Bolseiru husi Universidade IOB ba 
Portugál hodi hateten”Adaptasaun ba Iklima, Kultura 
no ba ambiente mós sai hanesan xave ba dezenvolve 

ita-nia-an, atu bele kapasita di’ak liután ita-nia kapasidade. 

	 Nakloke hodi halo amizade ho ema hotu, tenke akompaña 
informasaun no aproveita oportunidade tomak hodi prepara an ba 
futuru. 

	 Língua Portuguésa la fasíl maibé mós la’ós difisil, aprovei-
ta oportunidade  no esforsu an ho di’ak  sei bele atinji objetivu no 
susesu iha futuru.” Hateten Vise-Ministra Edukasaun no Kultura 
Dra. Lurdes Bessa.
	
	 Iha Enkontru Despedida ne’e Vise-Ministra Edukasaun no 
Kultura Dra. Lurdes Bessa hodi Membru Governu Konstitusional ba 
dahituk hato’o agradese no apresia tebes ho esforsu tomak ne’ebé in-
stituisaun no nia fundasaun halo ona, hodi dezenvolve no kontribui 
ba dezenvolvimentu Timor-Leste liu husi edukasaun. 

	 Bolseiru sira ne’e dezloka ona ba Portugal iha loron 27 fulan 
Janeiru tinan 2018.

HUSI KOÑESE 
LIAN BARAK

Vise-Ministru Edukasaun no Kultura José 
António de Jesus das Neves”Samala-
Rua” partisipa iha serimónia gradu-
asaun Senai ne’ebé hala’o iha loron 

Sexta-Feira (16/02/2017) iha Timor Plaza Dili.
Eventu ne’e Vise-Ministru Edukasaun no Kultura 
hateten katak aprende lian Ingléz di’ak, maibé keta 
haluhan mós aprende lian Portugéz, tanba lian Por-
tugés hanesan lian ofisíal, maibé korajen nafatin 
atu aprende lian saida de’it maka hakarak aprende.
Iha serimónia ne’e estudante hamutuk 85 maka 
hetan sertifikadu, nune’e iha deskursu husi Vise-
Ministru Edukasaun no Kultura mós hato’o agradese 
ba Senai no Sentru Formasaun Profisional ne’ebé 
maka kolabora hamutuk hodi dezenvolve no pro-
move kapasidade juventude sira nian ba kompete 
mós iha kampu servisu iha rai laran no mós rai liur.

HUSI KOÑESE 
LIAN BARAK

RIKU RIKU 

Becora, Dili

Vizita Eskola 
Téknika 
Vokasionál

VVise-Ministru Eduka-
saun no Kultura Dr. 
José António de Jesus 
das Neves “SAMALA-

RUA” akompaña Sua.Exa Primei-
ru Ministru Dr. Marí Alkatiri no 
Dr. Matias Boavida, halo vizita 
ba Eskola Sekundária 28 de No-
vembro Bekora Dili, hodi haree 
no rona direta problema ne’ebé 
maka eskola ne’e hasoru. Nune’e 
Primeiro Ministru Dr. Mari Alk-
latiri hateten sei hetan solusaun 
ba eskola refere iha tempu badak.

Vise-Ministra Edukasaun 
no Kultura hala’o en-
kontru ho Reitór UNTL 
Francisco Miguel Mar-

tins no Prezidente INFORDEPE 
Deolindo da Cruz ho sira-nia ekipa 
hodi koali’a kona-ba implementa-
saun Kursu Bacharelatu ba forma-
saun profesór sira husi Eskola Ensinu 
Báziku 1˚ no 2˚ síklu. Sorumutu ne’e 
hanesan parseria ida entre Minis-
tériu Edukasaun, UNTL no IN-
FORDEPE, hodi hasa’e kualifikasaun 
no kompeténsia profesór sira nian, 
ne’ebé maka abranja husi rejime tran-
zitóriu espesial ba sira ne’ebé maka 
hanorin sei iha rezime kontratu.

EKONTRU 
PARSERIA 

UNTL, MEK 
NO 

INFORDEPE



Vise-Ministru Edukasaun no Kultura José 
António de Jesus das Neves, halo vizita 
ba Orfonato Kiak Serve Ki’ak (OKSK) iha 
Munisípiu Bobonaro Maliana Halikou.

Objetivu husi vizita ne’e atu haree diretamente 
situasaun ne’ebé maka Orfonato sira enfren-
ta, nune’e mós entrega ho Ekipamentu hane-
san Livru, Kadernu ho sasan Desportiva balun.
OKSK harii husi Pe. Belzito Assunção 
dos Santos,SDB ho Prinsipiu ida katak “ Hanor-
in no Hadomi Joven Ki’ak ne’ebé Abandona” liu 
husi prinsipiu ida ne’e maka Pe. Belzito halibur ha-
mutuk orfonato iha komunidade Halekou hodi 
tau hamutuk iha fatin ne’ebé maka harii tiha ona. 
Iha fatin refere orfonato hamutuk 240 kompostu husi 
mane 180 no feto 60 husi idade 12 to’o idade 18. Orfor-
nato sira aléinde asesu ba edukasaun formál sira mós 
asesu kona-ba edukasaun non-fomal no atividade es-
trakurrikuler hanesan, soru ta’is, halo to’os, haree ani-
mal, karpinteiru, ne’ebé maka bele ajuda no treinu sira 
atu sai ema ne’ebé diak liu no esperensia liu iha futuru. 
Produtu husi atividade sira ne’e dalabarak liu atu aju-
da apoiu sira-nia nesesidade baziku loron-loron mós.
Iha oportunidade ne’e Vise-Ministru enkoraja or-
fonato sira ne’e hodi hateten: Pe. Belzito esforsa 
aan makas tanba hakarak imi hotu atu sai labarik 
ne’ebé matenek iha futuro, tanba ne’e labele tauk atu 
aprende. Vise-Ministru mós halo klean liután ka-

RFONATO RFONATO 
Kiak 
Serve 
Ki’ak

Kiak 
Serve 
Ki’ak

OO

tak  fó formasaun dalan di’ak ida oins’a atu aprende 
buat barak no ba futuro sira la susar atu hala’o moris 
tanba sira aprende ona iha báziku. Edukasaun maka 
sei sai matadalan ba moris ne’ebé di’ak no bele kon-
tribui ba prosesu dezenvolvimentu Rai Timór nian.
Aléinde ne’e Pe. Belzito mós reforsa tán katak eduka-
saun maka dalan ida importante atu transforma ema 
nia vida husi mukit ba di’ak, ho edukasaun ne’ebé di’ak 
ita fiar katak ema moris bele valorizo moris ema nian. 

Vise-Ministru Edukasaun no Kultura 
Sr. José António de Jesus das Neves sai 
hanesan oradór ba Palestra iha Orien-
tasaun akademika Ano Letivu 2018 iha 

Universidade UNTL, Fakuldade Siénsia Sosiais 
(F.C.S). ho tema sentral” Esperitu Sapientia Et Veri-
tas Haklean no Hasa’e Exelensia no Produtividade. 

Sapientia 
Et Veritas, 
Haklean 
no Hasa’e 
Exelensia 
no 

Produtividade

Governu Israel liu husi 
Embaixadora Israel 
ba Timor-Leste, Sra. 
Simona Helperin, ha-

karak dezenvolve kooperasaun ho 
Timor-Leste iha área Edukasaun, 
objetivu principal husi inisiativa 
ida ne’e maka hasa’e kualidade 
edukasaun iha rai ida ne’e. Vise-
Ministra Edukasaun no Kultura 
Dra. Lurdes Bessa mós hato’o 
agradese ba  Governu Israel liu 
husi Embaixadora Simona Ha-
perin ba kooperasaun ne’e hodi 
kontribui hodi kontribui ba dezen-
volvimentu setór edukasaun nian.

E  
I

 
E  
I

SSORUMUTU 

MBAIXADORA

SRAEL

HO

Fevereiru 23, 2018-03-06 
Foto: Gab Vise-Ministra

Vise-Ministru Eduka-
saun no Kultura Dr. 
José António de Jesus 
das Neves”Samala-rua” 

halo abertura ba aprezentasaun 
rezultadu peskiza ba implimenta-
saun rekomendasaun Chega, iha 
setór Edukasaun. Rezultadu husi 
programa peskiza refere bele sai 
hanesan baze ba parseiru iha setór 
Edukasaun, atu bele implementa 
iha sira-nia instituisaun ida-idak.
Liu husi aprezentasaun ne’e Vise-
Ministru Edukasaun no Kultura 
hateten katak Chega-nia rezultadu 

ambisiozu, ne’ebé iha rai barak la halo hanesan iha Timór. “Hafoin funu 
ita deskobre rasik ita-nia frakeza no ita mós deskobre ema seluk nia-
frakeza kontra ita iha politíka Ideolojia. CAVR nia produtu ida hanaran 
CHEGA hamoris esplikasaun lubuk ida mai ita-nia-an rasik, ita-nia 
relasaun ho nasaun viziñu no nasaun seluk iha mundu hodi bele hatene 
istória ita-nian ne’ebé ita halo ba ukun rasik an” hateten Vise Ministru 
Edukasaun no Kultura iha serimónia ne’e.
Aléinde ne’e Vise halo klean liután kona-ba problema ne’ebé Ministériu 
Edukasaun no Nasaun ne’e preukupa liu-liu iha parte edukasaun nian 
maka “ Sistema Edukasaun”. Sistema edukasaun ne’ebé la’o ho diak, 
maka bele produz ema atu kaer nasaun  ida ho di’ak.
Hafoin deskursu husi Vise-Ministru Edukasaun no Kultura, Diretór 
Centro Nacional Chega entrega Livru ne’ebé produz husi Chega ba 
Vise-Ministru kona-ba História Timor nian iha tempu uluk.

DUKSAUN EE
DI’AK, MAKA BELE 
PRODUZ EMA ATU 
KA’ER NASAUN  
IDA HO DI’AK

Vise-Ministra Edukasaun no Kultura Dra. Lurdes Bessa,  en-
koraja estudante Bolseiru  sira atu aproveita oportunidade 
ne’ebé iha ho di’ak, hodi valoriza inan, aman no Instituisaun 
sira ne’ebé maka apoiu ona sira atu ba estuda iha Nasaun Par-

seria sira. Estudante ne’ebé hetan apoiu husi Fundasaun IOB no Funda-
saun Klibur Matadalan ba Kooperasaun no Fila Liman hamutuk nain 
11 (nain sanolu resin ida)  atu ba kontinua sira nia estudu iha Portugal.
Despedida ba estudante bolseiru hirak ne’e, hala’o iha Ministériu Edu-
kasaun no Kultura Vila-Verde. Hanesan jerasaun foun nasaun ne’e 
ninian, Vise-Ministra enkoraja sira atu bele hatudu ezemplu di’ak no 
hamorin Timor nia naran iha nasaun seluk, hodi foti ezemplu husi 
hahalok sidadaun timoroan balu nian ne’ebé maka hala’o mós es-
tudu iha Portugal hodi hateten;“Hau sente kontente wainhira pro-
fesór no komunidade balu iha Portugal informa katak, estudante 
Timoroan sira iha ne’ebá, sai heroi foun ba Timor-Leste no ba Portu-
gal rasik. Diskrisaun ne’ebé sosiedade halo maka, estudante Timoroan 
sira mesak respeitozu, badinas, ativa iha Igreja no valorize manorin 
sira liu husi respeitu iha komunikasaun no kumprimenta ema seluk. 



BIOGRAFIA

Edukatór Paulo Freire  
by Leslie Bentley  
(Current: 12/99)

Moris iha loron 19 fulan Setembru tinan 
1921 moris fatin iha Norte Brazil iha 
ne’ebé nia esperensia influensia nia-
servisu durante moris nian. Husi krizi 

ekonomia ne’ebé mosu obriga Paulo atu hatene ko-
na-ba ki’ak no hamlaha iha otas nurak. Ho liafuan 
ne’ebé nia le’e husi livru Moacir Gadotti hateten” hau 
la komprende buat ida tanba hau hamlaha”. Hau la’os 
beik, no hau la lakon esperensia, hau-nia ekonomia 
sosiál la suporta hau-nia edukasaun. esperensia ha-
tudu tan dala ida relasaun entre moris ki’ak no koñe-
simentu. Nia-moris iha família ne’ebé maka ki’ak nia 
hatene klaru moris ki’ak iha parte edukasaun. 

	 Freire sai profesór ba gramátika iha nia ensi-
nu sekundáriu. Nia haklean nia interese kona-ba diá-
logika edukasaun nian liu husi koko atu komprende 
estudante sira-nia hakarak. Freirre hasoru nia kaben 
Elza Maia Costa de Oliveira, iha fatin hanesan, fakul-
dade Lei, iha Recife iha eskola ensinu báziku no sira 
kaben iha tinan 1944 wainhira Freire halo tinan 23 no 
iha oan nain lima. 

	 Tuir Pedolojia husi Freire katak edukasaun 
ne’e involve la’os de’it le’e liafuan maibé le’e mundu. 
Dezenvolvimentu ida ne’e involve hanoin ne’ebé 
maka krítika no iha konsensia. Konsensia hanorin 
ema atu pergunta istoria no situasaun sosiál moris sira 
nian atu le’e sira-nia mundu ho mehi ne’ebé iha rea-
lidade.  Freire implimenta diálogiku Edukasaun nian 
ne’ebé troka profesór no alunu sira katak husi parte 
rua ne’e estuda hotu, pergunta hotu no refleta hotu, no 
partisipa hotu iha signifikadu ne’ebé maka halo. 

	 Pedagojia ida ne’e hahu ho profesór sira-nia 
intervensaun iha komunidade, husu pergunta no foti 
lista husi liafuan ne’ebé uja iha moris loron-loron. 
Profesór sira komesa komprende sosiál ema nian 
ne’ebé maka bele lori sira ba halo diskusaun iha aula. 
Wainhira halo liafuan ne’ebé maka relevante ba moris 
ema nian komesa ho konsensia ita bele hatene reali-
dade konstrusaun sosiál.

	 Iha tinan 1962 esperimentasaun badahuluk 
husi metode Freire nian hamutuk 300 ne’ebé maka 
utiliza husi servisu nain sira. hanesan resultadu husi 
aprovamentu Governu nian rihun ida maka desimina 
iha Brazil laran. No iha tinan 1964 Freire tama kadeia 
iha Brazil to loron 70 tanba konsidera nia hanesan 
traidór. 

	

	 Nia moris iha Chile durante tinan lima no ser-
visu iha Christian Demokratik Agrarian Reform Mo-
vement. Iha tinan 1967 nia públika nia livru ba dahu-
luk ho Títulu“ Education as the practice of Freedom 
katak Edukasaun hanesan pratika ba Demokrasia ka 
livre”, ho ida ne’e lori nia ba pozisaun ida ba Vizi-
ta iha Universidade Harvard iha tinan 1969 hanesan 
profesór ida. Hafoin iha tinan 1968 nia hakerek peda-
gojia famozu no publika iha Spaña no Englatera iha 

ALBUN EDUKASAUN
Atividade Ministériu

Pájina
12-13

12



tinan 1970, maibé la’ós iha Brazil to’o tinan 1974. 

Freire hetan konvite ba iha Geneva iha tinan 1970, 
servisu hanesan Advisor Edukasaun ba Congre-
su Igreja iha Mundu nian durante tinan 10. Tempu 
ne’ebá Freire ba iha nasaun sira iha mundu hodi im-
plementa edukasaun ne’ebé maka popular no reforma 
ba literasaun. Nia servisu balu ne’ebé maka influensia 
tebes maka, iha Guinea–Bissau, iha ne’ebá nia fó es-
forsu konsellu nasionál literari no publika pedagojia 
iha prosesu” The Letters to Guinea-Bissau. 

	 Hafoin ne’e iha tinan 1979 liu tiha tinan 15 
Freire hetan autorizasaun fila ba Brazil no nia fila iha 
1980. Servisu partidu iha São Paulo husi tinan 1980 
to 1986 hanesan supervisór ba projetu adultu Literá-
ria nian no hetan oportunidade sai hanesan Ministru 
Edukasaun iha sidade São Paulo iha tinan 1988. Nia 
regra servisu no nia treinamentu hanesan Ministru 
kontinua fó impaktu positivu ba iha Brazil to’o ohin 
loron. 

	 Iha tinan 1991 nia kria institutu ida ho kon-
gregasaun estudante sira no krítika ba nia pedagojia  
iha diálogu ne’ebé diferente no halo di’ak teoria ba 
edukasaun nian. servisu husi Freire ne’e hetan suse-
su no publika husi skolary hamutuk 21 nuclei ne’ebé 

aloka iha nasaun 18.  Institutu ne’e nia centru iha São 
Paulo no mantein nafatin hanesan arkivu Freire nian. 

	 Freire koñesidu iha mundu ho nia influensia 
iha edukasaun hanorin no pratika. Nia simu prezente 
no Honra hanesan Doutór; The King Balduin Prize ba 
Dezenvolvimentu Internasionál. Prezente ba Eduka-
dór Relijiozus nian iha tinan 1985 ho nia kaben Elza, 
husi UNESCO 1986 prezente edukasaun ba paz nian 
(Gadotti 76). Iha tinan 1986 Freire nia kaben Elza 
mate, nia kaben fila fali ho Ana Maria Araújo. Freire 
konsidera hanesan feen ki’ik hafoin Elza, maibé nia 
kontinua nafatin ho nia servisu edukasaun radikal. 

Paulo Freire ne’ebé koñesidu hanesan aman 
edukadór mundu ne’e hetan sofre husi moras fuan ho 
idade 75 no mate iha loron 2 fulan Maiu tinan 1997. 

Pedagozia famozu husi Peritu Paulo Freire 
ne’ebé matenek nain mundu nian barak uza hodi enko-
raja estudante sira” Education doesn’t transform the 
world, education transform people to change the 
world”katak” Edukasaun la troka mundu maibé 
edukasaun transforma ema hodi troka mundu”.

Vise-Ministra Edu-
kasaun Dra. Lurdes 
Bessa halo Despedida 
ho estudante ne’ebé 

reprezenta Timor-Leste iha kon-
gresu regional badala sanulu resin 
ida, área siénsia no mátematika iha 
âmbitu SEAMEO ( SouthEast Asian 
Ministry of Education Organiza-
tion). Iha loron 22 fulan Fevereiru, 
2018 iha MEC Vila-Verde Dili.
Iha tinan 2006 Timor-Leste Sai 
membru permanente SEAMEO no 
hetan oportunidade hodi partisipa 
iha kongresu no atividade hotu. 
Estudante sira ne’ebé reprezenta 
Timór, mai husi eskola ne’ebé la 
hanesan maka Eskola 4 de Setem-
bro reprezenta área Siénsia no 
Eskola São Pedro reprezenta área 
Mátematika, estudante sira ne’e liu 
ona selesaun ida ne’ebé ho rekejitu 
tuir panel ne’ebé sira avalia. Di-
retór Nasionál Parserias no Koope-
rasaun Alfredo de Araújo hateten, 
Timor-Leste hetan konvite hodi 
partisipa iha Kongresu SEAMEO 
ba dala sanolu resin ida iha Ma-
laysia liu husi RESCAM (Regional 
Center for Educational Science and 
Mathematics) no Ministériu Edu-
kasaun rasik maka halo selesaun ba 
estudante husi eskola hotu, liu husi 
sira-nia peskija ba edukasaun bázi-
ka ne’ebé sai baze fundament’al ba 

dezenvolvimentu nasaun ida nian.
Kongresu ne’e realiza iha loron 
26 Fevereiru to’o 02 Marsu tinan 
2018 iha Penang Malaysia.
Vise-Ministra Edukasaun no 
Kultura Lurdes Bessa hato’o parab 
éns ba eskola ne’ebé sai hanesan 
selesionado ba eventu refere no 
enkoraja estudante sira  atu bele 
fiar an iha aprezentasaun ne’ebé sei 
partisipa husi nasaun sanulu res-
in ida. Vise-Ministra mós afirma 
tán katak atividade ne’e hanesan 
parte ida luta ba nasaun ida ne’e 
nia-naran hodi sai heroi foun ba 
Timor-Leste no iha esperansa katak 
estudante sira sei hamorin Timor-
nia naran liu husi eventu ne’e.

SAI HEROI FOUN BA TIMOR-LESTE

SAI HEROI FOUN BA TIMOR-LESTE

SAI HEROI FOUN BA TIMOR-LESTE

SAI HEROI FOUN BA TIMOR-LESTE

Ministériu Edukasaun no Kultura simu hikas estudante 
nain ha’at ne’ebé partisipa iha Kongresu SEAMEO ba 
dala sanolu resin ida iha Malaysia liu husi RESCAM 
(Regional Center for Educational Science and Mathematics). 

Ministru Edukasaun no Kultura 
Dr. Fernando Hanjam no Vise-
Ministra Lurdes Bessa partisipa 
iha serimónia lansamentu fatuk 

dahuluk, konstrusaun Edifisiu Fakuldade En-
jiñaria Siénsia no Téknolojia, UNTL iha Hera. 

	 Edifisiu foun ne’e hetan apoiu husi 
Governu Japaun liu husi Kompania JICA.
Governu Japaun liu husi Embaixadór Japaun mai 
Timor-Leste Hiroshi Minami fó apoiu tomak ba 
UNTL, hodi instala tán Edifisiu foun ne’e nu’udár 
investimentu ida hodi hasa’e kualidade no kondi-
saun ensinu iha eskola supérior ho di’ak iha Timor.

	 Serimónia lansamentu ne’e Marka prezensa 
mós husi Primeiru Ministru Dr. Marí Alkatiri no 
membru husi VII Governu Konstitusional balun.

INAUGURASAUN EDIFÍSIU 
SIÉNSIA NO TÉKNOLOJIA UNTL

Ministru Edukasaun no Kultura Dr. Fernando Hanjam, Vise-Ministra Lurdes 
Bessa no Vise-Ministru José António de Jesus das Neves hala’o sorumutu 
ho Embaixadora Amérika Kathleen Fitz Patrick, Embaixadór Korea do Sul. 
Lee Chin Bum no reprezentante husi Embaixada Australia, Tracey (Coun-

celor for Community Development) no Claire Chivell ( First Secretary-Development).
Objetivu husi sorumutu ne’e hodi ko’alia kona-ba kooperasaun iha fu-
ture entre nasaun sira ho Ministériu Edukasaun iha área edukasaun nian.

SORUMUTU HO NASAUN PARSERIA 
BA FUTUR

17



Ministériu Edukasaun no Kultura Realiza 
Enkontru Avaliasaun kona-ba impli-
mentasaun atividade no orsamentu ba 
planu asaun annual tinan 2017 nian.

Enkontru ne’e hala’o durante loron tolu , hahú husi 
loron 19 to’o 21 fulan Fevereiru tinan 2018 iha salaun 
Infordepe Balide-Dili. 
Loron tolu ne’e Diresaun ida-ida iha Ministériu Edu-
kasaun nia laran halo aprezentasaun kona-ba planu 

asaun anual (PAA) no orsamentu Gerál Estadu 
(OGE) tinan 2017. Iha enkontru ne’e Vise-Ministru 
Edukasaun no Kultura José António de Jesus das Ne-
ves maka sai hanesan moderadór ba atividade durante 
loron tolu.

	 Ministru Edukasaun no Kultura Dr. Fernando 
Hanjam hateten objetivu husi enkontru ne’e, maka atu 
avalia servisu sira ne’ebé Ministériu halo tuir planu 
asaun 2017 nian nune’e hodi haree mós meta saida 
maka ezekuta tiha ona no ida ne’eb”e maka seidauk.

	 Maibé iha parte seluk Vise-Ministra Eduka-
saun no Kultura Dra. Lurdes Bessa sente triste tanba 
tuir observasaun direta wainhira halo vizita ba iha 
eskola balu iha Dili laran no iha Munisípiu kuaze in-
fraestutura seidauk sufisiénte. Ekipamentu báziku ba 
eskola sira seidauk atinje nune’e mós formasaun ba 
profesór sira seidauk efisiénte, tanba tuir Vise-Min-
istra katak tinan-tinan Governu aprova orsamentu 
ne’ebé bo’ot ba setór Edukasaun maibé Edukasaun 
seidauk atinje nia kualidade ida ne’ebé adekuadu, liu 
husi kapasitasaun profesór sira, infraestutura no eki-
pamentu báziku ba eskola sira.

MINISTÉRIU EDUKASAUN

ENKONTRU 
ASAUN 
ANÚAL

ENKONTRU 
ASAUN 
ANÚAL

Ministru Eduka-
saun no Kultura 
Dr. Fernando 
Hanjam hamutuk 

ho Vise-Ministra Dra. Lurdes 
Bessa akompaña husi Diretór 
Nasionál Tékniku Vokasionál 
no Inspesaun Jerál halo vizita 
ba iha Eskola Tékniku Voka-
sionál Públika Becora Dili.
Dirijente Ministériu Eduka-
saun hirak ne’e observa dire-
tamente ekipamentu prátika, 
ba kada Departamentu iha es-
kola refere. Aléinde ne’e Minis-
tru Edukasaun ho Vise-Minis-
tra Edukasaun akompaña husi 
komitiva tomak observa mós 
fasilidade eskola nian hanesan 
iha parte infraestutura, máterial 
sira no Biblioteka eskola nian. 

A Sra. Vice-Ministra da 
Educação e Cultura, 
Lurdes Bessa, junta-
mente como Sr. Secre-

tário de Estado da Comunicação 
Social Mateus Boavida, acompan-
hou o Exmo. Sr. Primeiro Min-
istro Marí Alkatiri e o Exmo. Sr. 
Ministro da Presidência do Con-
selho de Ministros, Dr. Adriano do 
Nascimento, na realização de um 
diálogo com a Comunidade e Au-
toridade do Posto Administrativo 
de Maubara, Munisípiu Liquiçá.
Na intervenção de Sua.Ex-
celência o Primeiro Ministro, 
referiu que o programa apre-
sentado pelo VII Governo Con-
stitucional não se tratava de 
um programa novo, mas sim da 

continuação do programa do VI Governo, com alguns pontos mais 
completos. Sua. Exa. referiu ainda que, este Governo tenha de en-
frentar grandes desafios, tem total confiança nos membros do seu 
Governo e da forma como servirão a Pátria amada de Timor-Leste.
Noutra parte do evento, O Sr. Ministro da Presidência do Conselho de Min-
istros referiu o esforço do Governo em dar especial atenção ao desenvolvi-
mento nos diversos setores, e particular na Educação, Saúde e Infraestuturas, 
no entanto, o programa foi rejeitado pela oposição no Parlamento Nacional.
Sobre a preucupação da comunidade de Maubara sobre a con-
strução de uma escola secundária neste Posto Administrativo, a 
Sra. Vice-Ministra da Educação referiu que já era a segunda vez 
que ouvia a mesma preocupação por parte da Comunidade, recor-
dando que da primeira vez, enquanto deputada, apresentou o caso ao 
Governo anterior. Hoje, enquanto membro do Governo, afirmou 
não ser possível neste momento prometer a construção da escola.
No final deste diálogo, a comitiva de membros do VII Governo 
Constitucional liderada pelo Sr. Primeiro Ministro, juntamente com a 
Sra. Embaixadora dos Estados Unidos da América, inauguraram um 
edifício escolar multiusos, Escola Ensino Basico Central, Liquiça Vila, 
construído pela Engenharia das Forças Navais dos EUA em Timor-Leste. 
 Governu sei 

Esforsu atu 
Dezenvolve 
Edukasaun

Olla!! 
Maluk estudante sira hotu. Ha’u nia naran komple-
tu Bendita do Rozário Caldas, ha’u nia Papa naran 
António Verdial no ha’u nia Mama naran Sofia do 
Rozário Caldas. Ohin loron ha’u sai hanesan estudante 
iha eskola iha EBC Raifusa-Betano. Ha’u sente kon-
tente loos wainhira ha’u mai eskola, ka aprende lisaun 
sira iha eskola. Maibé dalaruma ha’u sente triste ui-tu-
an tanba ha’u nia kondisaun la hanesan ho kolega sira 
seluk. Makse nune’e maibé sira sempre mai halimar 
ho ha’u fo ksolok mai ha’u. Dalaruma ha’u tur mesak 
hodi hanoin ho laran moras. Tanba saida maka ha’u 
bele moris ho kondisaun nune’e? Tanba saida maka 
ha’u labele hanesan ho kolega sira seluk? Maibé da-
laruma mós ha’u tur hodi hanoin ho laran ksolok, tan-
ba Maromak haraik moris mai ha’u hodi haksolok iha 
mundu ida ne’e, maske ha’u la hanesan ho kolega sira 
seluk, maibé ha’u hamnasa hamutuk ho sira. Maske 
ha’u mai eskola ho Kursi roda, maibé ha’u mós iha 
mehi ne’ebé aas hodi kontribui ba ha’u  nia rai doben 
Timor-Leste, liu-husi bu’at ne’ebé maka ha’u hetan no 
aprende iha eskola. Dalaruma ema dehan nune’e: O ho 
kondisaun ida hanesan ne’e oinsá maka o bele aprende 
ho di’ak? Maibé ha’u hatan hodi dehan, maske ha’u nia 
kondisaun ladun di’ak maibé ho kapasidade ne’ebé 
maromak haraik mai ha’u, ha’u koko atu aprende bu’at 
hotu-hotu iha mundu ne’e. Ha’u mai husi Família sim-
ples ho kondisaun simples, moris simples, maibé ha’u 
hakarak kontribui ba rai doben Timor-Leste, ne’ebé 
oras ne’e dau-daun presiza hela rekursu atu desen-
volve. Ikus liu ha’u hakarak dehan de’it nune’e: “Keta 
baruk atu aprende hodi kontribui ba Rai-Doben Ti-
mor-Leste, tan Timor-Leste presiza ita nia Matenek”. 

“Maske ha’u nia kondisaun ladun di’ak 
maibé ho kapasidade ne’ebé maromak 
haraik mai ha’u, ha’u koko atu aprende 
bu’at di’ak hotu iha mundu ne’e. No koko 

atu uza kapasidade ne’ebé ha’u iha hodi fó 
kontribuisaun ba Nasaun doben Timor-Leste.
Tanba ne’e Keta baruk atu aprende hodi 
kontribui ba Rai-Doben Timor-Leste, tan 
Timor-Leste presiza ita nia Matenek”

Isin lolon aleijadu maibé kakutak la aleijadu
Moris la perfeitu, ema hotu-hotu hasoru dificuldade,

Maibé ema ho mentalidade forte maka bele susesu to rohan, 
Susesu la haree husi hatais, la haree husi riku, la haree mós husi fizik, 
maibé oinsá ema ida uza nia forsa hodi rezolve problema hotu hodi 

moris iha simples no kontenti nia laran.

Bendita do Rozário Caldas



IMI NIA 
DEFICULDADE 
MAKA AMI-NIA 
PREUKUPASAUN

Sua Exca. A. Sra. Vice-Ministra da Educação 
e Cultura Lurdes Bessa, congratula o ser-
vico Educacional no Município de Baucau.
A Sra. Vice-Ministra Lurdes Bessa, junta-

mente com a sua comitiva, realizou uma visita de 
dois dias ao Municípiu de Baucau, onde, este mem-
bro do VII Governo Constitucional da República 
Democrática de Timor-Leste, pode observar direta-
mente a realidade das escolas em Baucau (Vila) e em 
Baguia. O objetivo desta visita, recaiu sobre a pos-
sibilidade da Sra. Vice-Ministra poder ver e ouvir 
diretamente dos alunos e professores, quais as suas 
preucupações e quais são os seus maiores desafios.
Numa entrevista aos meios de comunicação, a sra. Vice-
Ministra afirmou ter em consideração os desafios que 
lhe foram comunicados, afirmando ainda que trará a 
informação para o Ministério da Educação e Cultura, 
onde, em conjunto com os outros dirigentes, tratará 
de procurar uma solução para todos estes problemas.
Na sua intervenção, a Sra. Vice-Ministra Lurdes 
Bessa afirmou que as informação, entretan-
to recebidas, não iriam cair por terra, mas ela 
própria as traria a discussão no Ministério da 
Educação e Cultura na busca de uma solução. 
Sua Excelência solicitou ainda a todos os professores 
e estudantes, apesar da situação política ainda não 
estar estável, que continuem a cumprir com os seus 
deveres e com o seu bom trabalho, a fim do processo 
de ensino aprendizagem se poder desenvolver devi-
damente, atingindo-se uma educação de qualidade.
Noutra parte a Sra. Vice-Ministra da Educação e 
Cultura, congratulou de forma geral os serviços da 
Educação no Municípiu de Baucau pela excelente 
prestação de serviços, serviços estes que, não ob-
stante as contrariedades com que se vão deparando 
no seu processo de implementação, a força e a dedi-
cação dos intervenientes no processo educativo, con-
stitui uma mais valia determinante, para a resolução 
dos problemas da Educação no Município de Baucau.
A Sra. Lurdes Bessa agradeceu ainda às famíl-
ias dos estudantes, e à comunidade em ger-
al, solicitando a sua participação mais ativa 
na Educação dos seus filhos, podendo assim 
desenvolver ainda mais a Educação em Baucau.
Nesta visita foram visitadas as escolas do EBC 
São José de Baguia, EBC No. 1 Trilolo de Bau-
cau, Ensino Secundário Geral Público 01 de Bau-
cau, Pré-escolar Vila Nova de Baucau, e ainda, 
as instalações da Administração Municipal de 
Baucau e da Educação do Município de Baucau.

GRUPU TRABALLU TÉKNIKU- 
DUPLA SERTIFIKASAUN IHA 

ENSINU SEKUNDÁRIU TÉKNIKU 
VOKASIONAL

Haktuir ba Nota intendimentu entre Ministériu Edukasaun (ME) no Secretário de Estado para 
Política Formação Profisional e Emprego (SEPFOPE) ne’ebé asina iha loron 8 fulan Setembru 
tinan 2016 iha Dili no mós haktuir ba enkontru téknika entre Ministériu Edukasaun no Kultura 
(MEK) no Instituto Nacional do Desemvolvimento de Mão de Obra (INDMO) ne’ebé hala’o iha 

loron 6 fulan Fevereiru tinan 2018, tuir mai iha konkordánsia atu estabelese “Grupu Traballu Tékniku-Dupla 
Sertifikasaun” ida ne’ebé tuir mai sei habadak “GTT-DS” hodi hala’o serbisu tuir nia termu referénsia rasik.

	 Grupu Traballu Tékniku-Dupla Sertifikasaun (GTT-DS) ne’e estabelese hodi re-
zolve dezafiu sira ne’ebé mosu iha mekanizmu implementasaun Dulpa Sertifikasaun ba gradu-
adu Eskola Sekundáriu Téknika Vokasional (ESTV), sira ne’ebé aléinde hetan diploma husi Minis-
tériu Edukasaun e Kultura (MEK), propoin mós atu hetan sertifikadu profisional husi INDMO. 

	 GTT-DS nia serbisu fundamentu tebes hodi harmoniza no formaliza Enkuadramentu Kualifika-
saun Nasionál Timor-Leste (EKNTL) iha Eskola Sekundáriu Téknika Vokasionál (ESTV) iha Timor-Leste.

Ministru Edukasaun no Kultura Dr.Fernando Hanjam hamutuk ho Vise-Ministru Edukasaun no Kultu-
ra Dr.José António de Jesus das Neves  halo reuniaun ho Reverendíssimu Bispo Dioseze Maliana Don 
Norberto do Amáral,hodi koalia kona-ba kolaborasaun entre Ministériu Edukasaun no Igreja iha 
área Edukasaun nian, liu-liu Implimentasaun Planu husi Ministériu Edukasaun nian ba tinan 2018. 

VIZITA BISPO DIOCESE 
MALIANA

	 Konstrusaun ne’ebé halo husi UNICEF kada 
eskola iha sala tolu, sala ba profesór, biblioteka ida, 
sintina separadu husi feto no mane sira, no asesivel 
ba defisiente sira. konstrusaun uma eskola Lemos 
Pereira de Almeida Soro iha Ainaro mós inklui re-
alokasaun no realibilitasaun sala pré-eskol’ar ida. 
Aléinde ne’e hanesan parte husi programa UNICEF 
nian fornese mós koneksaun bee, Saneamentu no 
Ijene (BESI) iha eskola no mós komunidade sira, 
fornese mós apoiu tékniku ba formasaun pro-
fesór sira, ba reestabelesimentu, funsaun Asosia-
saun Profesór, Inan-Aman no Konsellu Estudante.

	 Eskola rua ne’e identifika husi Ministériu 
Edukasaun no Kultura liu husi apoiu tinan 2016. 
Tuir prosesu tenderizasaun regurozu no garantía 
kualidade husi Unidade Infraestutura Ministé-
riu Edukasaun no Kultura, konstrusaun no rea-
bilitasaun husi uma eskola sira ne’e kompleta 
iha tinan 2017 ho totál orsamentu US$ 358,000.

ESFORSU ATU 
GARANTE AMBIENTE 

APRENDIZAJEN DI’AK 
BA LABARIK SIRA

Ministériu Edukasaun liu husi Vise-
Ministru Edukasaun no Kultura José 
António de Jesus das Neves, Inau-
gura konstrusaun eskola foun rua 

ne’ebé hetan apoiu husi UNICEF iha Ainaro no  
Postu Administrativu Maubesse Munisípiu Ainaro.

Ministériu Edukasaun fó pose ba Dosentes 
11 ( sanulu resin ida) iha salaun In-
fordepe Balide. Dosente sira ne’e sei de-
zloka ba hanorin iha eskola IPB (Institu-

isaun Profisional Betano) eskola ne’ebé maka tuir planu 
harii ona iha VI Governu Konstitusional nia tempu. 
Husi Dosente nain sanulu resin ida ne’e, mane hamutuk 
nain sanulu no feto nain ida. Serimónia simu pose ne’e 
marka prezensa husi Ministru Edukasaun no Kultura 
Dr. Fernando Hanjam, Diretór Jerál Polítika Planea-
mentu no Parseria Antoninho Pires, Prezidente Insti-
tuisaun Profisional Betano no partisipante seluk tán.

DOSENTE NAIN 11 SIMU 
POSE HUSI MEK

LANSAMENTU RELATÓRIU 
MONOGRAFIA EDUKASAUN 2015

Dili, 1, Marsu, 2018

Hafoin halo vizita ba iha Eskola CAFE Same 
iha loron Kinta ( 08/03/2018) Vise-Min-
istru Edukasaun no Kultura José António 
de Jesus das Neves halo vizita ba eskola 

Ensinu Báziku 1, 2 Filial Faulata, Ensinu Báziku Fil-
ial Lias Suku Kasa no mós Eskola Sekundáriu Jerál no 
Tékniku Vokasionál Hatoudu Munisípiu Ainaru, hodi 
haree diretamente kondisaun eskola sira, defikuldade 
kona-ba fasilidade eskola nian, ne’ebé maka falta no 
prezudika prosesu aprendizajen estudante sira nian. 
Iha vizita ne’e aléinde observa kondisaun eskola nian, 
Vise-Ministru mós  fó hanoin ba estudante no ko-
munidade sira atu kuidadu ambiente eskola nian atu 
nune’e bele kria imajen ne’ebé furak ba eskola sira. 

VIZITA ESKOLA 
MUNISÍPIU AINARU

Ministru Edukasaun Dr. Fernando Han-
jam hamutuk ho Vise-Ministru Eduka-
saun no Kultura José António de Jesus 
das Neves ho Vise-Ministra Edukasaun 

Lurdes Bessa halo enkontru ho profesór sira husi Por-
tugál, ne’ebé hanorin iha  eskola Cafe. Iha fatin hane-
san  Superior nain tolu ne’e mós hato’o Bem Vinda 
ba profesór sira ne’ebe husi Portugal foin to’o mai Ti-
mor. Profesor sira ne’e hamutuk 127  profesores, ne’ebé 
maka atu fó kontribuisaun liu husi hanorin estudante 
timoroan sira ne’eb’e maka eskola iha eskola CAFE. 

ENKONTRU HO 
PROFESSORES 
ESKOLA CAFE

Sexta (02/03/2018)



Ministru Edukasaun no Kultura 
Dr. Fernando Hanjam akompaña 
husi Diretór Jerál Polítika Planea-
mentu no Parseria Antoninho 

Pirés Vizita estudante sira iha Eskola Inklusivu 
Taibesse has laran, hodi observa diretamente 
lala’ok prosesu aprendizajen iha eskola refere.
Durante vizita Ministru Edukasaun no Kultura 
ho nia komitiva sira asiste diretamente manei-
ra hanorin ne’ebé maka profesóra sira husi Es-
kola Inklusivu aplika durante prosesu aprendi-
zajen. maske iha defikuldade maibé profesora 
sira nafatin hatudu korajen hodi fahe matenek 
ba estudante sira iha eskola. Eskola refere iha 
sala ha’at ho estudante defisiente sira ne’ebé 
maka mai ho defikuldade ne’ebé la hanesan.
Iha fatin hanesan Ministru Edukasaun no 
Kultura Dr. Fernando Hanjam entrega eki-
pamentu eskola nian hanesan Livru, Vi-
oliño, Viola no sasan desportu nian maka 
hanesan bola, diretamente ba estudante sira. 

ESKOLA 
INKLUZIVU

Taibesse Has-Laran

Domingos Jong Gama
 V Klase, Eskola Inkluzivu 
Taibesse Has-Laran

Bandeira RDTL

KREATIVIDADE
Arte & Kultura

Vanio
 V Klase, Eskola Inkluzivu 
Taibesse Has-Laran

Ema ho Koris oioin

